
Раул лыҧхыӡ



 Раул ашәҟәыҧхьара бзиа 
ибоит. Раул алакәқәа бзиа ибоит. 
Раул иара убас, аҭоурыхтә 
жәабыжьқәа бзиа ибоит. Аха, зегь 
раасҭа Раул афантастика бзиа 
ибоит.



 Иахьа Раул иаб ашәҟә ҿыц изааи- 
геит. Уи ашәҟәы аамҭаҿы аныҟәарақәа 
ртәы аҳәоит. Раул иҵатәқәа рыҟаҵара 
дахыццакуеит. Ашәҟәы ҿыц аҧхьара 
дахыццакуеит.



   …Раул амашьына аҧсҟы инапқәа 
аларҧсны икит. Амашьына аныҟәара 
арласын ажәҩан ахь иҧрит. 
Ишҧаҧшӡо ажәҩан.  Аиаҵәқәа 
убысҟак иааигәоуп, напыла 
уркьысыртә аҟынӡа. Ари закәызеи? 



Ари иҧыруа асаан ауп. 
Сыбла самжьаӡеит ҳәа игәы 
инҭиҳәааит Раул. 
Ус иҧыруаз асаан аангылеит. 
Иаалашеит. 
Ашә ааимҟьазшәа иааҟалеит. 
Раул аҧсҟы ааникылт.



     Аҵх кыр цеит, уажәшьҭа 
ашьҭалара иаамҭоуп. 
Иубома, ацәа уҭанагалт, Раул иаб 
ибжьы иаҳаит. 
Раул ишәҟәы аҟәардә инықәиҵеит.



  
  

     – Уаҵәы иацысҵоит – иҳәан 
иабднаихәлаччеит Раул, ацәа 
зыблаихылаз.


